
I. ВОВЕД 

 

Извештајот на деканот за работата на Стоматолошкиот факултет во состав на 

Универзитетот ,,Св. Кирил и Методиј” во Скопје, за периодот декември 2020 - декември 2021 

година, претставува обврска која произлегува од Законот за високото образование  и 

Статутот на Универзитетот ,,Св. Кирил и Методиј’’ во Скопје, со цел да се обезбеди 

отчетност пред Наставно - научниот совет на Стоматолошкиот факултет и органите и телата 

на Универзитетот ,,Св. Кирил и Методиј’’ во Скопје.  

 

Во Извештајот се презентирани реализираните и остварени активности  во периодот 

декември 2020 - декември 2021година, други активности произлезени од измените во 

законските и подзаконските акти  и тековното работење  на Факултетот. Сите активности во 

извештајниот период се во насока на континуитет во работењето и унапредувањето на 

високообразовната, научно-истражувачката и применувачката дејност на Факултетот. 

 

II. АКТИВНОСТИ НА ОРГAНИТЕ  НА ФАКУЛТЕТОТ  

Наставно-научниот совет, деканатската управа и деканот своите активности ги реализираа 

согласно надлежностите утврдени со законот, актите на Универзитетот и Факултетот, а во 

рамките на програмата за работа на деканот и тековните работни активности за наведениот 

извештаен период. Реализираните активности во овој Извештај се презентирани по области.  

Наставно-научниот совет во извештајниот период одржа 8 (осум) редовни седници и 2 

(две) изборни седници. На редовните седници беа извршени избори во наставно-научни, 

научни и соработнички звања; беше усвоен предлог проект за акредитација на студиската 

програма за трет циклус (докторски) студии на англиски јазик; беше усвоен финансиски план 

и завршната сметка на Универзитет ,,Св. Кирил и Методиј” Стоматолошки факултет – Скопје 

за календарската 2021 година во рамки на единствениот финансиски план односно 

консолидираната завршна сметка на Универзитетот; се одлучуваше за прашања од областа 

на наставно-образовната дејност од прв, втор и трет циклус студии; се усвои Одлука за 

правила на студирање на прв циклус студии (додипломски студии) и втор циклус на студии 

(постдипломски  студии) на  Универзитетот „Св. Кирил и Методиј“ во Скопје , Стоматолошки 

Факултет -Скопје; се утврди конкурсна комисија за упис на студенти на студиски програми 

од прв циклус на студии; се донесе одлука за организирање на научни собири; се донесе 

календарот на Стоматолошкиот факултет – Скопје во рамки на Универзитетскиот календар 

за учебната 2021/2021 година; се донесе распоред на работни задачи за наставниот и 

соработничкиот кадар на Стоматолошкиот факултет; се одлучуваше за измени и 

дополнувања на Правилникот за систематизација на работните места на Универзитет ,,Св. 

Кирил и Методиј” Стоматолошки факултет – Скопје; се донесуваа одлуки во врска со 

издавачката дејност на Факултетот и други работи кои се во надлежност на ННС утврдени 

со Законот за високото образование. На изборните седници беше спроведена постапка за 

избор на декан и продекани на Факултетот за мандатен период 2021-2024 година.  

Деканатската управа одржа 12 (дванаесет) седници на кои беа разгледани прашања и беа 

донесувани одлуки кои се во надлежност на овој орган на Факултетот.  

Во извештајниот период, постојаните работни тела (Кадровскиот одбор, Наставниот одбор, 

Одборот за специјализации, Етичката комисија, Наставно-научниот колегиум на студиската 

програма за втор циклус на студии и Советот за докторски студии) одржуваа седници, 

решаваа за прашања од нивниот делокруг и доставуваа извештаи до Наставно -научниот 

совет на Факултетот.     

Во извештајниот период беше утврден составот на стручни и работни тела на Факултетот.  

III. НАСТАВНО-ОБРАЗОВНА ДЕЈНОСТ  

Наставно-образовната дејност во овој извештаен период се одвиваше во значително 

отежнати услови поради состојбата со пандемијата со COVID-19 инфекцијата. Согласно 

насоките на надлежните, Наставно-научниот совет донесе Одлука за начинот на 

реализација на наставната дејност во учебната 2021/22 година на Универзитетот ,,Св. Кирил 

и Методиј’’ во Скопје, Стоматолошки факултет – Скопје. Составен дел на Одлуката беа и 

двата протоколи: 1)  Протокол за реализација на теоретска настава со физичко присуство 

за студентите запишани на студиските програми на Универзитетот ,,Св. Кирил и Методиј’’ во 

Скопје, Стоматолошки факултет – Скопје и 2) Протокол за реализација на практична настава 

со физичко присуство за студентите запишани на студиските програми на Универзитетот 

,,Св. Кирил и Методиј’’ во Скопје, Стоматолошки факултет – Скопје.  

Во летниот семестар од учебната 2020/21 година како и во зимскиот семестар од учебната 

2021/22 година, теоретската настава на академските и стручните студиски програми од прв 

циклус – додипломски студии (во натамошниот текст: прв циклус студии), интегрираните 

студии од прв и втор циклус, втор циклус и трет циклус се спроведуваше со користење на 

средства за електронска комуникација. По исклучок, согласно мерките на надлежните, дел 

од теоретската настава се одвиваше и со физичко присуство. Практичната настава на прв 

циклус студии, интегрираните студии од прв и втор циклус, втор циклус и трет циклус, 

проверката на знаењето, одбраните на дипломските, магистерските и докторските трудови  

се реализираше комбинирано – со физичко присуство и со користење на средства за 

електронска комуникација.  

Наставно-научниот совет на Факултетот, на седницата одржана на 1.7.2021 година ја донесе 

Одлуката за правила на студирање на прв циклус студии (додипломски студии) и втор 

циклус студии (постдипломски студии) на Универзитетот „Св. Кирил и Методиј“ во  Скопје – 

Стоматолошки факултет – Скопје. Со одлуката се уредија уписните постапки, студентскиот 

календар, испитниот режим, напредувањето, инклузивно со условите за побрзо 

напредување, завршувањето на образованието, преминувањата помеѓу студиските 

програми, повторувањето на семестарот, презапишувањето на предмети, односно 

условното напредување, продолжувањето на студиите по прекинувањето, паралелното, 

интердисциплинарното и индивидуалното студирање, признавањето на испитите и другите 

студиски обврски положени на различни високообразовни установи, видот на исправите кои 

му се издаваат на студентот врз основа на евиденцијата определена со Законот за високото 

образование, постапката за заштита на правата на студентите, органите надлежни за 

водење на постапките и одлучувањето, дисциплинската одговорност и правата и 

должностите на студентите во дисциплинската постапка и други правила поврзани со 

правата и должностите на студентите на Универзитетот „Св. Кирил и Методиј“ во Скопје – 

Стоматолошки факултет – Скопје. Дополнително, предвидено е признавање на стекнатите 

кредити од воннаставни активности, како школи, конференции, курсеви и семинари, 

организирани од страна на Факултетот или други високообразовни институции, како и 

организирањето на дополнителни сесии по барање на студентите. 

Со цел совладување на препреките, за наставниците и студентите беа изработени упатства 

за користење на апликацијата Microsoft Teams и апликацијата Microsoft Forms.   

Имајќи ги во предвид досегашите активности и потребата од унапредување на изменетиот 

начин на настава, особено во услови на COVID-19 пандемијата, неминовна беше потребата 

од создавање на интерна платформа за Е-УЧЕЊЕ. Платформата имаше за цел 

централизирање, а со тоа и поголема достапност на сите материјали за предметите од 

студиските програми на Стоматолошки факултет. Дополнително, на платформата се 

достапни и магистерски трудови и докторски дисертации одбранети на Стоматолошкиот 

факултет - Скопје во состав на Универзитетот ,,Св. Кирил и Методиј’’ во Скопје.  

Платформата е создадена со користење на алатките на Microsoft, кои овозможуваат целосна 

меѓусебна синхорнизација на податоците и нивно користење преку повеќе апликации 

(Teams, SharePoint итн..) . Пристапот до материјалите поставени на платформата е 

авторизиран, што значи дека на истата можат да пристапат само студентите и наставниот 

кадар. Сметам дека на овој начин ќе се придонесе за поголема достапност на материјалите 

за учење, доближување на наставните теми и содржини до студентите и полесно 

совладување на наставната материја. 

Со почеток на учебната 2021/22 година започна да се применува новиот систем за учење на 

далечина на УКИМ - iLearn. Воведувањето на интегрираната дигитална платформа за 

учење iLearn е иницијатива на Ректоратот на Универзитет „Св. Кирил и Методиј“ во Скопје и 

е примарно и трајно место за учење што се користи при редовна настава, а не само во 

вонредни услови. Дигиталната платформа за учење iLearn е составена од две компоненти: 

1) Платформа за поддршка на учењето (offline) која нуди поставување и пристап до 

материјали, мултимедиски ресурси за учење, домашни задачи и активности, испитување, 

оценување, следење на постигнувањата на студентите и евалуација на наставата преку 

прашалници и 2) Алатки за настава на далечина, т.е. видео-конференциски алатки, за време 

на вонредни услови, но и како можност за поврзување и одржување состаноци и 

конференции на далечина.   

Врз основа на Универзитетскиот календар на активности и неработни денови во учебната 

2021/2022 година беше донесен Календарот на Стоматолошкиот факултет – Скопје. 

Со цел поорганизирано одвивање на наставно-образовната дејност се одржуваа чести 

консултации со раководителите на Катедрите и раководителите на институтите и катедрите 

на Медицинскиот факултет. Исто така, во изминатиот период продолжи организирањето на 

состаноци со координаторите на студентите од секоја студиска година. Истите имаа за цел 

унапредување на наставната дејност на Факултетот и разрешување на проблемите кои се 

јавуваа во текот на учебната година. Со цел унапредување на координацијата помеѓу 

студентите и наставниот кадар е формирана и работна група која, помеѓу другото, има за 

задача да во соработка со продеканот за настава и координаторот на ЕКТС реагира брзо на 

евентуалните проблеми со наставата. Членовите на работната група е потребно да имаат 

зачестени контакти со претставниците на студентите и да предлагаат мерки за подобрување 

на наставната дејност на Факултетот. 

Во изминатиот извештаен период, Факултетот вложи сериозни напори за акредитирање на 

усвоените студиски програми и добивање на решенија за почеток со работа. По доставени 

ургенции за постапување по барањата за акредитација, односно почеток со работа, добивме 

решение за акредитација и решение за почеток со работа за следните студиски програми: 

1) интегрирани студии од прв и втор циклус за доктори по дентална медицина, 2) Integrated 

studies in dental medicine, 3) стручни забни техничари, 4) стручни стоматолошки сестри – 

орални хигиенолози, 5) втор циклус академски – магистерски студии по стоматолошки науки 

и 6) трет циклус – докторски студии по стоматолошки науки. Постапката за акредитација на 

студиската програма од трет циклус (докторски) студии по стоматолошки науки на англиски 

јазик е во тек.  

Стоматолошкиот факултет, успешно ги реализираше следните конкурси за запишување на 

студенти: 

- Конкурс за запишување студенти на прв циклус студии на студиските програми  на 

Универзитетот „Св. Кирил и Методиј“ во Скопје во учебната 2021/2022 година, на кој 

беа запишани студенти во сите три испитни рока; 

- Конкурс за запишување студенти на втор циклус студии на студиските програми на 

Универзитетот „Св. Кирил и Методиј“ во Скопје во учебната 2020/2021 година, на кој 

беа запишани студенти во вториот уписен рок; 

- Конкурс за запишување студенти на втор циклус студии на студиските програми на 

- Универзитетот „Св. Кирил и Методиј“ во Скопје во учебната 2021/2022 година, на кој 

беа запишани студенти во првиот уписен рок; 

- Конкурс за запишување студенти на трет циклус студии - докторски студии на 

студиските програми на Универзитетот „Св. Кирил и Методиј“ во Скопје, во 

академската 2021/2022 година, на кој беа запишани студенти во првиот уписен рок.  

Резултатите од уписите се објавуваа на веб-страницата на Факултетот, а извештаите од 

уписите беа разгледувани на органите и телата на Факултетот.  

Со цел да им помогнеме на студентите правилно да ја пополнат електронската пријава од 

IKnow системот за запишување на прв циклус на студии на студиските програми на 

Стоматолошкиот факултет и да им помогнеме со сите информации повразни со уписот, на 

30.8.2021 година, се организираше on-line средба со матурантите и вработените во 

службата за студентски прашања.  

Во согласност со актите на Универзитетот, добиени се согласности за вршење на 

високообразовна дејност на Стоматолошкиот факултет за лица избрани во звање од 

наставно-научните совети на Медицинскиот, Природно-математичкиот, Филолошкиот 

факултет и Факултетот за физичко образование, спорт и здравје. Исто така, добиени се и 

согласности за ангажирање на стручњаци од практиката.  

Во извештајниот период, продолжи да функционира компјутерската проверка на 

знаењето на студентите, како дел од напорите за овозможување на пообјективна проверка 

на знаењата на студентите. Базата на прашања во софтверот за компјутерско полагање во 

континуитет се надополнува со нови прашања доставени од наставниот кадар.  

Од страна на наставниот кадар на Факултетот, изработени се видеа од извршените 

стоматолошки интервенции. Овие содржини се достапни на веб страната и YouTube каналот 

на Факултетот.  

Во извештајниот период е спроведена евалуација на наставата од страна на студентите.  

Од страна на органите и телата на Факултетот, во изминатиот период се одлучуваше по 

барања од сегашните и поранешните студенти на Стоматолошкиот факултет – Скопје.  

Во извештајниот период на Стоматолошкиот факултет во Скопје на сите студиски програми 

од прв циклус дипломирале вкупно 73 студенти, и тоа: на студиите по дентална медицина 

дипломирале 36 студенти, а на тригодишните стручни студии дипломирале 37 студенти, од 

кои 29 стручни забни техничари, 8 стручни стоматолошки сестри – орални хигиенолози. На 

втор циклус студии, магистрирале 5 студенти, а одбраниле стручен труд 2 студенти. 

Докторска дисертација одбраниле 3 кандидати. 

IV. СТУДЕНТИ 

Во извештајниот период, студентите беа активно вклучени во работата на органите и телата 

на Факултетот. За одбележување е нивното учество во наставниот одбор, каде по долги 

дискусии со наставниците се донесуваа заклучоци за подобрување на квалитетот на 

наставата. Студентите, заедно со наставниците од Стоматолошкиот факултет, учествуваа 

во поголем број на промотивни настани: презентирање на студиските програми на 

Стоматолошкиот факултет пред учениците во рамки на проектот „Училиштата на Градот 

Скопје со отворени врати за факултетите и универзитетите за промоција на нивните 

студиски програми“; отворени денови на Стоматолошкиот факултет – Скопје и на други 

промотивни настани.  

 

Факултетското студентско собрание на Стоматолошки факултет – Скопје (ФСС-СФ) 

Имајќи во предвид дека секоја учебна година се спроведуваат избори на претседател и 

членови на Факултетското студентско собрание на Стоматолошки факултет – Скопје, 

факултетот презема низа активности за организирање на истите во услови на пандемија со 

COVID-19 инфекцијата. Имено, за успешно спроведување на фер и демократски избори за 

членови и претседател на Факултетското студентско собрание одржани се on-line собири на 

студентите на кои истите имаа можност да предлагаат кандидати за членови и претседател 

на Факултетското студентско собрание. Исто така, беше формирана Изборна комисија и 

истата донесе Упатство за спроведување на избори за членови и претседател на ФСС-СФ 

во учебната 2021/22 година и процедура за on-line гласање.  

На 9.12.2021 година, на Стоматолошкиот факултет – Скопје се спроведоа избори за членови 

и претседател на ФСС-СФ. За претседател, повторно е избрана Мартина Анастасовска. За 

членови на ФСС-СФ се избрани следните студенти: др Бојан Попоски, Деспина Величковска, 

Ана Стојанова, Амела Фејзули, Стефан Спасовски, Христина Ралис, Окан Бајрами, Ивона 

Тасевска, Викторија Трифуновска, Сара Ацевска. Во извештајниот период одржана е и 

конститутивната седница на новиот состав на ФСС-СФ. 

ФСС-СФ, во извештајниот период, стана полноправен член на European Dental Students 

Association (EDSA). Имено, претседателот на ФСС-СФ, Мартина Анастасовска имаше свое 

обраќање пред претставниците на EDSA со кое го запозна присутните со студиските 

програми на Факултетот, активностите на органите и телата и активностите на студентите. 

По презентацијата, EDSA донесе одлука за зачленување на ФСС-СФ во EDSA. EDSA е 

непрофитабилна и независна организација која ги отвара своите врати кон локални и 

национални дентални студентски асоцијации. Како резултат на членството, делегатот во 

EDSA, Ана Стојанова се вклучи во online кампањата – ,,Make Sense Campaign'' со цел 

подигање на свеста за карциномите на глава и врат. 

Во извештајниот период, студентката Деспина Величковска е избрана за студентски 

правобранител на Стоматолошкиот факултет при Универзитетот Св. Кирил и Методиј.  

 

Втора студентска конференција за нутриција 

На 6.11.2021 година се одржа Втората студентската научна конференција за нутриција во 

чиј организационен одбор учествуваа студенти од Стоматолошки факултет-Скопје, 

Медицински факултет-Скопје  и Фармацевтски факултет-Скопје. На конференцијата 

студентите од различни факултети на територијата на Република Северна Македонија имаа 

можност да ги презентираат своите научни трудови на тема нутриција, со цел подигање на 

свеста за важноста и улогата на исхраната во оддржување на општата благосостојба на 

човекот, како и нејзината клучна важност во превенција и менаџмент на хронични 

заболувања. Исто така на конференцијата пленарни предавања одржаа и професори од 

нашата држава и Соединетите Американски Држави. 

 

Учество на студентите на настаните од континуираната едукација  

Согласно склучениот меморандум помеѓу Стоматолошкиот факултет – Скопје и 

Македонското стоматолошко друштво (МСД) и Програма за научно-истражувачка работа на 

Универзитетот „Св. Кирил и Методиј” во Скопје – Стоматолошки факултет – Скопје, за 

периодот 2020 – 2024година, овозможено е бесплатно учество на студентите на настани од 

континуирана едукација во организација на МСД и здруженијата во  негов состав. Имено, на 

студентите им е овозможен бесплатно учество на симпозиумите, конгресите и 

работилниците кои ги организира Македонското стоматолошко друштво и здруженијата во 

негов состав, по претходно спроведена постапка за избор на учесниците. Активностите за 

споделувањето на информации за настаните и начинот на пријавувањето и изборот на 

учесници на настаните ги спроведува Факултетското студентско собрание и Стручната и 

административна служба. 

 

Е-услуги 

Во извештајниот период, со  цел овозможување на поголема достапноста на услугите кон 

студентите, редуцирање на физичко присуство на студентите и подигнување на нивото на 

дигитализација на Факултетот, продолжи да функционира интерна платформа за е-услуги. 

Преку оваа платформа, студентите запишани на сите студиски програми на 

Стоматолошкиот факултет – Скопје во состав на Универзитетот ,,Св. Кирил и Методиј’’ во 

Скопје, можат по електронски пат, да поднесат барање за добивање на услуги од службата 

за студентски прашања. 

Стоматолошкиот факултет – Скопје набави е-печат и е-потпис со цел издавање на 

електронски документи за студентите. 

Во извештајниот период, продолжи да функционира поставениот ПОС терминал преку кој 

студентите на Факултетот можат да ги вршат сите уплати кон Факултетот. На овој начин се 

олесни вршењето на уплатите на студентите и специјализантите и наместо истите да одат 

во банка и потоа да ја донесат уплатницата, уплатата се врши на самото место со што е 

скратено времето и трошоците за извршувањето на финансиските обврски.  Нашето 

искуство покажа дека студентите во голема мера го користат поставениот ПОС терминал.  

 

Студентски конгрес 

На 14 и 15 мај 2021 година, преку платформата Microsoft Teams, се одржа 27-миот 

Меѓународен стоматолошки студентски конгрес во организација на Факултетско Студентско 

Собрание на Стоматолошки Факултет - Фсс-Сф. На Конгресот, по спроведеното гласање, 

беа прогласени три најдобри усни презентации и тоа: 3. место - Инциденца на 

феродефицитната анемија кај пациенти со географски јазик, автор Драган Миленковски; 2. 

место - Candida albicans: можен пародонтопатоген?, автори: Фисник Љатифи и Едон Рами; 

1 место - Проценка на FOBT за детекција на хемоглобин во плунка, автор Мартина 

Анастасовска; Организационот одбор на Конгресот одлучи да додели награда и на 

единствената постер презентација на тема ,,Полирање во восок - задолжителна фаза при 



Извештај за работа на деканот на Стоматолошкиот факултет – Скопје 
 

 
7 

изработка на дентални мостови'' од авторот Тина Стевановска. За студентите, во рамките 

на конгресот се организирани две работилници: 1) iTOP - Индивидуален пристап во 

одржување на оралната хигиена и 2) Примена на bulk-f ill композити во реставративната 

стоматологија. 

 

Летна школа 

Стоматолошкиот факултет – Скопје при Универзитетот ,,Св. Кирил и Методиј'' во Скопје 

продолжи со организирање на летни школи за студенти на Стоматолошкиот факултет, но и 

за дипломирани млади доктори по дентална медицина. На свеченото отворање на Втора 

летна школа за студенти по стоматологија и млади доктори по дентална медицина 

присуствуваше ректорот на Универзитетот, проф. д-р Никола Јанкуловски, проректорката за 

настава, проф. д-р Христина Спасевска, проректорката за наука, проф. д-р Валентина 

Гечевска, проректорот за меѓународна соработка, проф. д-р Ордан Чукалиев, генералниот 

секретар на Универзитетот, м-р Марија Маневска, професори од Стоматолошкиот факултет 

и студенти. 

Летната школа се организизираше преку теоретски предавања и работилници од различни 

области на стоматологијата во период од 20.8.2021 до 23.8.2021 година. Исто така, во 

рамките на Втората летна школа, свое предавање, како визитинг професор одржa проф. д-

р Асја Челебиќ од Стоматолошкиот факултет при Универзитетот во Загреб. Теоретските 

предавања беа организирани во три модули, додека пак практичните вештини од различни 

стоматолошки дисциплини, студентите и младите доктори можеа да ги стекнат преку 

учество на една или на повеќе работилници кои се организираa во рамките на летната 

школа. Проф. д-р Асја Челебиќ, визитинг професор од Стоматолошкиот факултет при 

Универзитетот во Загреб, во рамки на Втората летна школа за студенти по стоматологија и 

млади доктори по дентална медицина, одржа свое предавање на тема: Мандибуларни 

покровни протези кај пациенти со преостанати мал број на заби или беззаби пациенти: 

бенефит во споредба со конвенционалната тотална протеза. За жал, поради Одлуката на 

Владата донесена непосредно пред одржувањето на летната школа, со која беше потребно 

учесниците да имаат доказ за вакцинација, дел од предавањата и работилниците не се 

одржаа. 

 

Други активности 

На 12.10.2021 година, пред платото на Ректоратот на УКИМ беа доделени пофалниците и 

пригодните награди на најдобро дипломираните студенти за учебните 2018/2019 и 

2019/2020 година. Наградата за дипломиран студент со највисок просечен успех од 

Стоматолошкиот факултет - Скопје, за учебната 2018/2019 година ја доби д-р Стефан 

Кузмановски, додека, за учебната 2019/2020 година ја доби д-р Кристина Терпо. Наградите 

на студентите им ги врачи ректорот на УКИМ, проф. д-р Никола Јанкуловски, а на чинот на 

свеченото доделување на наградите, покрај наградените студенти и членовите на нивните 

потесни семејства, присуствуваа и проректорите на Универзитетот, генералниот секретар, 

претседателот на Универзитетскиот сенат и деканите на факултетите.  

Д-р Филип Конески од Универзитетската клиника за максилофацијална хирургија во Скопје, 

специјализант и докторант на Стоматолошкиот факултет во Скопје во состав на 

Универзитетот ,,Св. Кирил и Методиј"  во Скопје, е добитник на престижната конгресна 

награда Prof. Helene Matras, на јубилејниот 25 Конгрес на Европската асоцијација за 

краниомаксилофацијална хирургија кој се одржа во виртуелен формат. Д -р Конески на овој 

конгрес го презентираше својот труд насловен „Effects of geranylgeraniol on the development 

of medication-related osteonecrosis of the jaw - an animal study", кој исто така беше објавен од 

престижното научно списание Journal of Cranio-Maxillo-Facial Surgery. Ова е уште една 

потврда дека нашиот Факултет создава услови и посветува внимание на градење кадри чии 

научни истражувања и достигнувања се препознаени од најголемите европски и светски 

организации, на најелитните настани, каде учествуваат голем број авторитети и експерти во 

различни области. 

Од страна на Факултет за електротехника и информациски технологии - ФЕИТ беше 

организиран е-learning курс: Cyber Hygiene – Основни сигурносни правила во дигиталната 

околина. На курсот, студентите се запознаа со главните сајбер ризици и безбедносни  

напади во дигиталниот свет, како и „трикови“ за заштита на личните податоци, 

електронските уреди, мобилните телефони и други информациски ресурси. 

Во извештајниот период се реализираше Интерниот конкурс за избор на студенти чие 

родителско право го врши само еден родител, кои се стекнуваат со погодноста за плаќање 

половина од износот на уписнината за прв циклус студии за учебната 2021/2022 година.  Исто 

така, се реализираше јавниот повик за остварување на правото на субвенциониран 

студентски оброк, што подразбира добивање на месечен паричен надоместок од 2400 

денари за 9 месеци во годината, кој го објави Министерството за образование и наука на 

Република Северна Македонија. 

ФСС-СФ во соработка со Универзитетското студентско собрание на Универзитетот ,,Св. 

Кирил и Методиј’’ во Скопје, Центарот за дарување крв, Црвениот крст и Институтот за 

трансфузиона медицина се вклучи во крводарителската акција ,,Хуманоста на испит’’. 

V. НАУЧНО-ИСТРАЖУВАЧКА ДЕЈНОСТ 

Во извештајниот период беа преземени низа активности за унапредување на научно-

истражувачката дејност на Стоматолошкиот факултет која е составен дел од дејноста на 

Факултетот и е од клучно значење за неговата меѓународна репутација, репутацијата на 

Универзитетот, како и за подигнување на квалитетот на наставата. 

 

Научно-истражувачки проекти 

Научно-истражувачки проекти одобрени од Универзитетот 

Во декември 2020 година,  По прифаќањето на Извештајот за реализација на доделените 

средства од страна на Ректорската управа и Универзитетскиот сенат, за научно-

истражувачкиот проект „Евалуација на влијанието и потребата од протетичка 

рехабилитација врз оралното здравје и квалитет на животот кај геријатриска 

популација во Р. Македонија”, во кој главен истражувач е проф. д-р Гордана Ковачевска, 

одобрени се  средства од Универзитетот за реализирање на проектот „Употреба на 

фотограметрија за тродимензионална анализа на краниофацијалната морфологија” во 

кој главен истражувач е д-р Александар Илиев, од Катедрата за максилофацијална 

хирургија. За потребите на проектот, набавена е соодветна фотографска опрема. Овој 

проект е во завршна фаза, и очекуваме во следниот период да биде изготвен Извештајот за 

реализација на доделените средства, кој ќе биде доставен до Ректорската управа и 

Универзитетскиот сенат, по чие што прифаќање истот ќе биде во целост реализиран.  

Универзитетскиот сенат го одобри финансирањето на уште два научно -истражувачки 

проекти, кои ќе се реализираат во наредниот период и тоа: 

1. „Влијание на формата и големината на денталните лакови врз морфолошките 

варијации на малоклузии кај школски деца на територија на град Скопје “, во кој 

главен истражувач е д-р Лидија Кануркова, редовен професор, од Катедрата за 

ортодонција. 

2. „Проценка на вредноста на КЕП-индексот кај 12 годишни деца во Република 

Северна Македонија’’, во кој главен истражувач е д-р Елизабета Ѓорѓиевска, 

редовен професор, од Катедрата за детска и превентивна стоматологија.  

 

Научно-истражувачки проекти од сопствени средства 

Согласно Програмата за научно-истражувачка работа на Универзитетот „Св. Кирил и 

Методиј” во Скопје – Стоматолошки факултет – Скопје, за периодот 2020 – 2024, кој е 

стратешки документ на Факултетот и Правилникот за начинот и постапката за 

финансирање на научно-истражувачки проекти на Стоматолошкиот факултет во 

Скопје, со кој се обезбеди правна рамка за начинот и постапката за финансирањето и 

распределбата на средствата за спроведување на научно-истражувачките проекти кои ќе се 

финансираат од средствата на Факултетот се преземаа низа активности за одобрување и 

спроведување на научно-истражувачките проекти. 

Имено, согласно одредбите на Правилникот, Стоматолошкиот факултет – Скопје презеде 

активности за доделување на научно-истражувачки проекти за кои е предвидено да се 

реализираат во период од две години. Во тој контекст, со одлука на Наставно-научниот совет 

формирана е конкурсна комисија и распишан е Конкурс за доделување на средства за 

реализација на научно-истражувачки проекти. 

На конкурсот беа понудени 6 проекти со следниве наслови: 

1. Евалуација на ефектите од озон терапијата кај пародонталната болест и 

ерозивно-улцерозните лезии во усната празнина, од областа на 

пародонтологијата и оралната медицина. Главен истажувач е д-р Емилија 

Стефановска, вонреден професор на Катедрата за болести на устата и пародонтот. 

2. Евалуација на јачината на врската помеѓу ортодонските брекети и керамичките 

реставрации по различни третмани на бондирачките површини (студија in-

vitro), од областа стоматолошка протетика, ортодонција и дентални материјали. 

Главен истражувач е д-р Емилија Бајрактарова Ваљакова, вонреден професор на 

Катедрата за стоматолошка протетика.  

3. Влијанието на современите методи и техники врз успехот на ендодонтската 

терапија, од областа реставративната стоматологија и ендодонција. Главен 

истражувач е д-р Василка Ренџова, вонреден професор на Катедрата за болести на 

забите и ендодонтот. 

4. Влијание на социо-економските фактори врз бројот на екстрахирани заби кај 

населението од урбани и рурални средини на територијата на Република 

Северна Македонија, од областа орална хирургија. Главен истражувач е д-р 

Гордана Апостолова, доцент на Катедрата за Орална хирургија.  

5. Проценка на нивото на саливарни флуориди кај деца со различо ниво на кариес 

ризик, од областа детска и превентивна стоматологија. Главен истражувач е д-р 

Мери Павлевска, вонреден професор на Катедрата за детска и превентивна 

стоматологија.  

6. Пиезохирургија во денталната имплантологија, од областа имплантологија. 

Главен истражувач е д-р Марија Пеева-Петреска, редовен професор од Катедрата за 

имплантологија. 

По завршувањето на Конкурсот, согласно Правилникот, со одлука на Наставно-научниот 

совет беа формирани Рецензентски комисии (составени од тројца членови), за секој проект 

одделно. По разгледувањето на целокупната документација од страна на комисите, беше 

констатирано дека сите понудени проекти во целост ги исполнуваат условите по сите 

параметри: навремена доставеност на проектот, оценка за правото на апликација или 

пријава за финансирање, оценка за содржината на проектот (задолжителни елементи за 

проектот), оценка на финансиската конструкција на проектот, оценка на доставеност на 

целокупна потребна документација согласно Конкурсот, времетраење на  проектот и 

критериуми за оценка на проектот. 

Врз основ на наведеното, Рецензентските комисии позитивно ги вреднуваа и ги оценија 

пријавените научно-истражувачки проекти и на Наставно-научниот совет му предложија да 

ги прифати и истите да ги финансира во рамките на прифатениот број на проекти по 

пријавениот Конкурс.  

Со одлука на Наставно-научниот совет предложените научно-истражувачките проекти беа 

прифатени. Исто така, беа обезбедени неопходните средства за отпочнување, се спроведоа 

постапки за јавни набавки и беше набавена потребната опрема и материјали за реализација 

на истите.  

 

Пристап до електронски бази  

Во извештајниот период за вработените на Стоматолошкиот факултет – Скопје е обезбеден 

бесплатен пристап до повеќе електронски бази на EBSCO сервисот. Пристапот е обезбеден 

од страна на Универзитетот ,,Св. Кирил и Методиј’’ во Скопје како членка на Mакедонски 

Електронски Библиотеки (МЕБ). Пристапот до електронските бази овозможува:  неограничен 

број на истовремено вклучени корисници; неограничено време за престој во базите; 

неограничен број на трудови кои може да се читаат, снимат (download) или пратат на е -

адреса; пристап со user ID, од различна локација, без ограничувања. 

Исто така, за наставно-научниот, научниот и соработничкиот кадар и  студентите од прв, 

втор и трет циклус на студии и специјализантите продолжен е и пристапот до електронската 

база на научни и стручни трудови и книги – HINARI. 

 

Визитинг професори 

Во извештајниот период, беше реализирана програмата за ангажирање на визитинг 

професори од меѓународно рангирани универзитети. Имено, проф. д-р Асја Челебиќ, 

визитинг професор од Стоматолошкиот факултет при Универзитетот во Загреб, во рамки на 

Втората летна школа за студенти по стоматологија и млади доктори по дентална медицина, 

одржа предавање на тема: Мандибуларни покровни протези кај пациенти со преостанати 

мал број на заби или беззаби пациенти: бенефит во споредба со конвенционалната тотална 

протеза. Предавањето, освен учесниците на летната школа, го следеа и членовите на 

наставниот кадар на Факултетот, специјализантите и студентите. 

 

Организирање на симпозиуми, курсеви и работилници 

На 16.1.2021 година се одржа on-line симпозиум со меѓународно учество со наслов 

,,Инфективни заболувања во стоматологијата - орална манифестација и заштита’’. 

Активно учество во реализацијата на симпозиумот земаа: проф. д-р Милош Хаџи-

Михајловиќ, проф. д-р Александар Димков, д-р Илир Демири, д-р Јасна Симоновска и проф. 

д-р Никола Ангелов. Симпозиумот беше организиран од страна на раководителот на 

единицата за континуирана едукација, проф. д-р Марија Стевановиќ. Учесниците можеа да 

го следат симпозиумот преку Microsoft Teams или преку официјалната страна на Факултетот 

на Facebook и YouTube каналот.  

Во изминатиот период беа организирани следните работилници/курсеви: 

• Гнатометриска анализа и дијагностика, одржан на 21.5.2021 година, од страна на 

проф. д-р Наташа Тошеска - Спасова и проф. д-р Билјана Џипунова   

• Дијагностички методи за одредување на денталните и скелетните асиметрии и 

детерминирање на денталната возраст на детето преку анализа на 

ортопантомографска снимка, одржан на 28.5.2021 година, од страна на проф. д-р 

Лидија Кануркова и проф. д-р Цветанка Бајрактарова Мишевска  

• Телерентгенкраниометриска и телерентгенкефалометриска анализа - алатка за 

диференцијална дијагноза на краниофацијалните неправилности, одржан на 

29.5.2021 година, од страна на проф. д-р Габриела Ќурчиева Чучкова и науч. сор. д-

р Марија Манева Ристовска  

• Биомеханика - основни принципи и улога на биомеханика во ортодонтските 

движења, одржан на 04.06.2021 година, од страна на доц. д-р Ирена Гавриловиќ  

• Планирање на терапија кај различни ортодонтски аномалии , одржан на 

05.06.2021 година, од страна на проф. д-р Билјана Џипунова и проф. д-р Наташа 

Тошеска Спасова  

• Импактирани максиларни канини, одредување на положба, прогноза и можни 

компликации, одржан на 11.06.2021 година, од стран на науч. сор. Јасна Петровска   

• Современи техники на презервација на постекстракциона алвеола, 

хоризонтална коскена аугментација (GBR, GTR) со акцент на флап дизајнот и 

техниките на сутурирање, одржан на 09.06.2021 година, од страна на проф. д-р 

Марија Пеева Петреска, проф. д-р Даниела Велеска Стевковска и проф. д-р Едвард 

Јанев  

• Принципи за работа со PRF протокол според Dr. Choukroun. Најнови иновации 

- протоколи за S-PRF, одржан на 11.06.2021 година, од страна на проф. д-р Даниела 

Велеска Стевковска, проф. д-р Марија Пеева Петреска, проф. д-р Едвард Јанев и 

науч. сор. д-р Билјана Евросимовска 

• Третман на инфракоскени пародонтални џебови со биоматеријали, одржан на 

29.6.2021 година, од страна на проф. д-р Анета Атанасовска Стојановска. 

• Клиничко продолжување на коронка (Crown lengthening) во склад со биолошки 

особености на забните ткива – евалуација, проценка и хируршки протокол, 

одржан на 12.11.2021 година, од страна на проф. д-р Анета Атанасовска Стојановска 

• Ендодонтски третман на млечни и млади трајни заби , одржан на 15.11.2021 

година, од страна на проф. д-р Александар Димков 

• Хистолошка техника за изработка на антериорни реставрации , одржан на 

23.11.2021 година, од страна на проф. д-р Елизабета Ѓоргиевска 

• Постериорни реставрации со посебен осврт на bulk-техника, одржан на 

30.11.2021 година, од страна на проф. д-р Елизабета Ѓоргиевска 

• Препарација на имплантно лежиште: хируршки принципи , одржан на 3.12.2021 

година од страна на проф. д-р Марија Пеева Петреска, проф. д-р Даниела Велеска 

Стевковска и проф. д-р Едвард Јанев 

• Реципрочна и ротирачка машинска обработка на каналите – две страни од иста 

монета, одржан на 3.12.2021 година, од страна на проф. д-р Марина Ефтимоска 

• Изработка на жичано-композитна имобилизација при луксациони повреди на 

забите, одржан на 9.12.2021 година, од страна на проф. д-р Мери Павлевска, проф. 

д-р Елизабета Ѓоргиевска, проф. д-р Мира Јанкуловска 

• Проценка на морфолошко-функционалните варијации на ортодонтските 

малоклузии и одредување на планот на третманот преку приказ на случаи, 

одржан на 11.12.2021 година, од страна на проф. д-р Лидија Кануркова 

• Примена на диоден ласер во стоматологијата, одржан на 14.12.2021 година, од 

страна на проф. д-р Елизабета Ѓоргиевска 

• Лезии во устата – дилеми и решенија, одржан на 15.12.2021 година, од страна на 

проф. д-р Мирјана Поповска 

• Етиологија и мукогингивален хируршки пристап во третманот на гингивалните 

рецесии, одржан на 17.12.2021 година, од страна на проф. д-р Анета Атанасовска 

Стојановска 

• Интерпретација на дијагностичките параметри и план на терапија преку приказ 

на случаи со разни ортодонтски аномалии – интерактивно учество, одржан на 

24.12.2021 година од страна на проф. д-р Наташа Тошеска - Спасова и проф. д-р 

Билјана Џипунова 

Согласно склучениот меморандум за соработка со компанијата ИНТЕРДЕНТАЛ ДООЕЛ, 

овозможено е учество на наставниот кадар, студентите и специјализантите на повеќе 

вебинари и тоа: 1) „BOB“- онлајн работилници (одржани од 10 до 24 февруари 2021 година), 

2) Здравјето на пародонталните ткива (одржани од 8 до 12 март 2021 година), 3) 

Перцепцијата на пациентот наспроти клиничката превенција - премостување на јазот помеѓу 

митовите и фактите (одржан на 20 март 2021 година) 4) Ризични пациенти и оралното 

здравје (одржани од 25 до 28 мај 2021 година). 

Согласно склучениот меморандум за соработка со компанијата ПРОМЕДИКА ДООЕЛ, 

на 25.6.2021 год. од страна на проф. д-р Данимир Јевремовиќ од Стоматолошкиот факултет 

во Панчево се одржа вебинар на тема: ,,Надоместоци над импланти - дигитално 

дизајнирање". Вебинарот пред се беше наменет за студентите запишани на втор циклус 

стручни студии за забни техничари, но присуствуваа и други заинтересирани студенти на 

Стоматолошки факултет - Скопје. 

 

Македонски стоматолошки преглед  

Списанието, во извештајниот период, продолжи да излегува како on-line издание, а 

трудовите се достапни на веб страната на Факултетот. 

Во извештајниот период, издадени се 3 броја на списанието Македонски стоматолошки 

преглед и тоа: 2020; 43 (3), 2020; 43 (4), 2021; 44 (1). Во тек е подготовка на следните два 

броја од списанието за 2021 година. Списанието е индексирано на Index Copernicus. 

Сите трудови се рецензираат и лекторираат, а потоа графички се обработуваат и се 

запишуваат во Националната и универзитетска библиотека „Св. Климент Охридски“  со цел 

подобрување на квалитетот на списанието. 

 

Активности за реализација на Ризница на трудови 

Во извештајниот период, Стоматолошкиот факултет продолжи со внесување на податоци во 

ризницата на научни и уметнички трудови на УКИМ . Активноста на внесување на податоци 

во ризницата на трудови ќе продолжи и во следниот период.  

 

Годишни конференции за докторски студии 

Во академската 2021/2022 год. во рамки на реализирањето на предвидената Студиска 

програма: III циклус на студии – докторски студии по стоматолошки науки во просториите на 

Стоматолошкиот факултет се одржаа годишните конференции на студентите запишани на 

оваа студиска програма. Истите се реализирани во два циклуса. Првата е реализирана на 

26 април 2021 год. со учество на 15 кандидати, а Втората се одржа на 27 ноември и 3 -ти 

декември 2021 год. на која учествуваа 22 кандидати. Кандидатите кои земаа учество на 

двете годишни конференции беа студенти од втор, четврти и шести семестар. Годишните 

конференции беа одржани во присуство на раководителот на студиската програма проф. д-

р Владимир Поповски, проф. д-р Лазо Пендовски, член на Стручниот совет за докторски 

студии (УССДС), продеканот за наука  проф. д-р Силвана Георгиева и менторите на 

кандидатите.  

Презентациите беа во најголем дел позитивно оценети, но беа и проследени со 

конструктивни забелешки. Истите беа прифатени од страна на кандидатите и нивните 

ментори, во интерес на понатамошна успешна реализација на докторските дисертации и 

подигнување на нивното научно-истражувачко ниво. 

VI. СПЕЦИЈАЛИЗАЦИИ 

Во извештајниот период, во Службен весник на Република Северна Македонија, објавен е 

новиот Правилник за специјализациите и супспецијализациите на здравствените 

работници и здравствените соработници со високо образование од областа на 

стоматологијата и фармацијата. Правилникот е резултат на залагањето на наставниот 

кадар, кој во изминатиот период, изработи нови планови и програми кои ги следат 

европските препораки и практики како и препораките на европските интернационални 

асоцијации. Плановите и програмите за специјализации и супспецијализации, беа 

разледани на Одборот за специјализации и доставени до Министерството за здравство, во 

чија надлежност е донесување на правилник за специјализациите и супспецијализациите на 

здравствените работници со високо образование од областа на стоматологијата. Во тек е 

постапка за акредитација на ментори за спроведување на супспецијализациите предвидени 

со новиот правилник. 

Со Правилникот, исто така, се надмина проблемот со законската неможност за издавање на 

уверенија за положен специјалистички испит. Со влегувањето во сила на Правилникот, 

стручната и административната служба ги изготви и ги издаде сите уверенија за положен 

специјалистички испит за кандидатите кои се стекнале со звање специјалист од соодветната 

област во период од 2020-21 година. 

За реализираната теоретска настава, реализираните обврски на менторите како и за 

учеството во комисиите за полагање на предиспитен специјалистички и специјалистички 

испит, обврските редовно се подмируваа и во континуитет се исплатуваа доспеаните 

надоместоци на наставниот кадар. Исто така, во извештајниот период, се продолжи со 

навремено исплаќање на надоместоците кон јавните здравствени установи – наставните 

бази во кои се спроведуваат турнусите на здравствените специјализации.  

Во изминатиот период, беше одобрена и специјализација на 10 специјализанти согласно 

програмата за потребите од специјалистички и супспецијалистички кадри , 5 странски 

државјани на следните гранки на специјализација: ортодонција, орална хирургија и 

максилофацијална хирургија.   

Во извештајниот период, специјализацијата ја завршија вкупно 12 доктори по 

стоматологијата.  

VII. МЕЃУНАРОДНА СОРАБОТКА И ЦЕНТАР ЗА КАРИЕРА 

Во извештајниот период, заради состојбата со пандемијата со COVID-19 инфекцијата, 

меѓународната соработка на Факултетот беше поприлично ограничена. Сепак, активноста 

беше во полето на меѓународна соработка беше насочена кон повторно воспоставување на 

добрите односи со Факултетите од нашето опкружување, но и воспоставување на нови 

договори за соработка. 

Во изминатиот период, Стоматолошкиот факултет склучи договор за соработка со 

Медицинскиот факултет во Осјек при Универзитетот во Осјек, Република Хрватска.  

 

ЕРАЗМУС+ 

Стоматолошкиот факултет ги реализираше активностите за објава и номинирање на 

кандидати по конкурсите во рамки на програмата Еразмус+ акција 1: индивидуална 

мобилност за наставен кадар и студенти за академската 2021/2022 година, објавени од 

страна на Универзитетот ,,Св. Кирил и Методиј’’ во Скопје. 

Во периодот од 25-28.05.2021 година, во рамките на Erasmus+ EU programme for education, 

training and teaching, проф. д-р Даниела Велеска – Стевковска оствари престој на 

Стоматолошкиот факултет при Медицинскиот универзитет во Софија, Бугарија.  Во рамките 

на посетата беше остварена и средба со деканатската управа при Софискиот факултет, 

запознавање со структурната и организационата поставеност на наставните бази и 

студиските програми. Исто така, беа остварени средби и со професорите од различни 

катедри на Факултетот, се со цел да се воспостави и продлабочи соработката во 

заедничките области на интерес. 

Проф. д-р Мирјана Поповска и проф. д-р Вера Радојкова Николовска преку Erasmus+ 

програмата остварија престој на Стоматолошкиот факултет при Универзитетот во Риека. 

Доц. д-р Антонија Тадин од Катедрата за реставративна дентална медицина и ендодонција 

и доц. д-р Лидиа Гавиќ од Катедрата за детска и превентвина стоматологија при 

Медицинскиот факултет во Сплит, во рамки на Еразмус+ програмата го посетија 

Стоматолошкиот факултет – Скопје во состав на Универзитетот ,,Св. Кирил и Методиј’’ во 

Скопје. 

 

Членство во меѓународни асоцијации 

Стоматолошкиот факултет во Скопје и оваа година е полноправна членка во Асоцијацијата 

за стоматолошка едукација во Европа (анг. Association for Dental Education in Europe - 

ADEE). Со членството во оваа асоцијација, вработените и студентите имаат пристап до 

ресурсите објавени на web страната на ADEE. На вработените на Стоматолошкиот факултет 

во Скопје и на студентите им е овозможен бесплатен пристап до сите ресурси и бенефиции 

кои ги нуди асоцијацијата. 

 

Центар за кариера 

Во изминатиот период, по подолг период на нефункционирање, беше воспоставен Центарот 

за кариера на Стоматолошкиот факултет – Скопје како оддел на Центарот за кариера на 

Универзитетот. Од страна на Универзитетот е донесен Правилникот за Центарот за кариера 

на Универзитетот „Св. Кирил и Методиј” во Скопје со кој се обезбеди правната рамка за 

оставот, организацијата, делокругот и начинот на работа на Центарот за кариера. 

На 26.8.2021 година, во организација на Центарот за кариера на Стоматолошкиот факултет 

– Скопје во состав на Универзитетот ,,Св. Кирил и Методиј’’ во Скопје, проф. д-р Никола 

Ангелов, професор и раководител на Катедрата за пародонтологија и орална хигиена на 

Стоматолошкиот факултет во Хјустон, Тексас одржа предавање на тема: Современи 

концепти на водена ткивна и коскена регенерација во пародонтологијата. Исто така, во 

организација на центарот, на 2.9.2021 година, беше одржана виртуелна работилница на 

тема: Хируршка терапија на гингивални рецесии: од базични до напреднати техники, под 

раководство на проф. д-р Никола Ангелов и доц. д-р Сеико Мин. 

На 12.11.2021 година, проф. д-р Даниел Ох од Универзитетот Колумбија, САД, одржа свое 

предавање на тема "Innovative Synthetic Bone Graft". За потребите на образовната и научно -

истражувачката дејност на Факултетот, компанијата Osteogene Tech, чиј претставник е проф. 

д-р Ох, донираше иновативни синтетички коскени графтови. 

Во изминатиот период е воспоставена база на податоци за дипломирани, магистрирани и 

докторирани студенти на Универзитетот. Овој регистар периодично ќе се ажурира и ќе се 

надополнува со информации за професионалниот развој и тековната позиција на 

поранешните студенти на Факултетот. 

 

 

 

 

 

 

 

 

 

 

 

 

 

 

 

 

 

 

 

 



Извештај за работа на деканот на Стоматолошкиот факултет – Скопје 
 

 
17 

VIII. ФИНАНСИИ И ИНВЕСТИЦИИ 

 

Во овој извештаен период, продолжи инвестицискиот циклус за подобрување на 

просторните услови во кои се изведува теоретската и практичната наставата, набавка на 

опрема и материјали за практична настава, набавка на информатичка технологија и 

сервисирање на постоечката стоматолошка опрема. Исто така, се преземаа активности за 

унапредување на системот за јавна внатрешна финансиска контрола и усогласување на 

сметководството на Стоматолошкиот факултет со единствената организација на 

сметководствените системи и заедничките сметководствени политики на Универзитетот 

,,Св. Кирил и Методиј’’ во Скопје како и спроведување на системот на интерни контроли и 

интерни постапки на Универзитетот ,,Св. Кирил и Методиј’’ во Скопје , Стоматолошки 

факултет – Скопје. 

Во извештајниот период, во целост беа завршени градежно-занаетчиските работи и беше 

ставена во употреба новата стоматолошка опрема во клиничките сали на Катедрата за 

детска и превентивна стоматологија и Катедрата за орална хирургија . Значајно е да 

напоменаме дека средствата за набавка на опремата во износ од 5.000.000,00 денари  не се 

од самофинансирачки активности, односно сопствени средства на Факултетот, туку се 

директни средства од Буџетот на Република Северна Македонија кои се наменети за нашиот 

Факултет. Со цел реализирање на овие средства, успешно реализиравме постапка за јавна 

набавка на 5 стоматолошки столици, целосно опремени со сите насадни инструменти, 

саугери, мултимедијален кит и безжични лед лампи. По овој повод, на 4.2.2021 година под 

покровителство на Универзитетот ,,Св. Кирил и Методиј’’ во Скопје и Министерството за 

образование свечено беа ставени во употреба новите клинички сали сместени на 

Катедрата за детска и превентивна стоматологија,  Катедрата за орална хирургија и 

новоформираната Катедра за имплантологија. На свеченоста, присуствуваше Ректорот на 

Универзитетот, проф. д-р Никола Јанкуловски, проректорите, проф. д-р Биљана Ангелова, 

проф. д-р Христина Спасевска, проф. д-р Валентина Гечевска, проф. д-р Ордан Чукалиев, 

генералниот секретар на Универзитетот, м-р Марија Маневска, директорот на ЈЗУ 

Универзитетски стоматолошки клинички центар ,,Св. Пантелејмон’’ во Скопје, м -р д-р Аријан 

Даци и раководителите на катедрите на Факултетот, проф. д-р Елизабета Ѓоргиевска, проф. 

д-р Борис Величковски и проф. д-р Марија Пеева Петреска. Преку реконструкција на новите 

клинички сали и набавката на  најсовремена стоматолошка опрема ќе се придонесе за 

унапредување на квалитетот на наставната, научната и применувачката дејност на 

најстариот и најдобро рангираниот факултет од областа на стоматологијата во нашата 

држава. При посетата, беше презентиран и целосно реновираниот амфитеатар бр. 2, 

лоциран во објектот на ЈЗУ УК за лице, вилици и врат - максилофацијална хирургија ,,Акад. 

Илија Васков’’, реновиран во 2020 година. Во март 2021 година, Факултетот го посети 

министерката за образование и наука, Мила Царовска. При средбата беше истакната 

заложбата на Министерството за образование и наука за унапредување на 

инфраструктурата на Факултетот. 

Во извештајниот период, се изврши реновирање на клиничката сала на Катедрата за 

ортодонција. Заменета е подната облога, старите и дотраени дрвени прозорци и врати, 

електриката, топловодното греење итн. Со цел унапредување на практичната настава на 

студентите и специјализантите набавен е нов мебел, уреди за греење и ладење, нови 

нагледни средства и инструментариум. 

Во 2021 година се реализираше најзначајната инвестиција за целосно реновирање и 

набавка на стоматолошки столици за потребите на Катедрата за болести на забите и 

ендодонтот и Катедрата за болести на устата и пародонтот . Имено, реновирањето 

опфати целосна промена на инсталацијата (водоводна, канализациона, електрична, 

воздушна и информатичка), промена на прозорците и вратите, поставување на подна 

облога, набавка на нов мебел, поставување на клима уреди и нови радијатори а ќе биде 

поставена и нова ИТ опрема. За потребите на катедрите, набавени се 9 стоматолошки 

столици, целосно опремени со сите насадни инструменти, саугери, мултимедијален кит и 

безжични лед лампи. Исто така, оформена е и посебна просторија за стерилизација на 

инструменти. Значајно е да напоменеме дека најголемиот дел од средствата, со поддршка 

на Ректоратот на Универзитетот, се обезбедени од сметката на основниот буџет, во износ 

од 5.000.000,00 денари, а дел од сметката од самофинансирачки активности. На свеченото 

ставање во употреба на клиничките сали присуствуваше Ректорот на Универзитетот, проф. 

д-р Никола Јанкуловски, проректорите, проф. д-р Биљана Ангелова, проф. д-р Христина 

Спасевска, проф. д-р Ордан Чукалиев, генералниот секретар на Универзитетот, м -р Марија 

Маневска, раководителот на кабинетот на Ректорот, Биљана Фотиновска, директорот на ЈЗУ  

Универзитетски стоматолошки клинички центар ,,Св. Пантелејмон’’ во Скопје, м -р д-р Аријан 

Даци, директорката на ЈЗУ УК за максилофацијална хирургија, проф. д-р Даница Поповиќ 

Моневска, претставниците во Универзитетскиот сенат и членовите на Деканатската управа 

на Стоматолошкиот факултет - Скопје. 

Со цел унапредување на наставната, научно-истражувачката и применувачката дејност на 

Стоматолошкиот факултет,  набавена е нова опрема и тоа: Кастомат; Ултразвучна када; 

Пескара за грубо пескарење; Термонож за моделирање; Паралелометар; Апарат за 

електролиза; Апарат за пиезохирургија; Имплантолошки модели за дентален симулатор – 

комплет; Забарски коленици; Лампи за светлосна полимеризација на композити; Апекс 

локатори; Негатоскопи за панорамски слики; метални подвижни плакарчиња; апарат за 

загревање на гутаперка; eндодонтски микромотори; автоклав Б класа; апарат за пакување 

на инструменти; апарат за машинско подмачкување на инструменти; профилактички 

мултифункционален апарат; безжичен ултрасоничен ендоактиватор; уред за топла 

вертикална кондензација на гутаперка штифтови; уред за тродимензионална оптурација на 

коренски канали со течна гутаперка; електролитен анализатор; објектив (фотографска леќа 

за портрет фотографија); фотографски трипод (статив); фотографско светло итн. 

Со цел унапредување на практичната настава, Факултетот спроведе постапка за набавка 

на потрошен материјал и ситен инвентар  за Катедрата за стоматолошка протетика, 

Катедрата за болести на заби и ендодонт, Катедрата за ортодонција, Катедрата за орална 

хирургија, Катедрата за имплантологија, Катедрата за болести на устата и пародонтот и 

Катедрата за детска и превентивна стоматологија. Освен материјали потребни за вежби, се 

набавија нови инструменти за непречено одвивање на практичната настава, како 

претклиничка, така и клиничка настава.  

За потребите на вработениот наставен кадар на Факултетот, набавени се 58 персонални 

компјутери, опремени со соодветна опрема за непречено одвивање на on-line наставата. 

Исто така, набавени се и печатачи, со оглед дека дел од наставниот кадар се соочуваше со 

стара и дотраена ИТ опрема.   

Во извештајниот период, Факултетот прими значајни донации кои придонесоа за 

намалување на расходите. Имено, со цел спречување со ширењето на COVID-19 

инфекцијата и обезбзбедување на лична заштитна опрема добивме донации од: Светската 

здравствена организација, како и од други правни лица. Имено, Светската здравствена 

организација (СЗО) донираше лична заштитна опрема на Стоматолошкиот факултет – 

Скопје во вредност од 104.000 американски долари. Личната заштитна опрема е наменета 

за студентите и специјализантите на Стоматолошкиот факултет – Скопје и наставните бази 

на Факултетот – ЈЗУ Универзитетски стоматолошки клинички центар ,,Св. Пантелејмон’’ во 

Скопје и ЈЗУ Универзитетска клиника за хирургија на лице, вилици и врат – 

максилофацијална хирургија ,,Акад. Илија Васков’’. На настанот присуствуваше шефицата 

на СЗО во Република Северна Македонија, г-ѓа Џихан Тавилах, при што беше остварена 

работна средба на која беше разговарано за идните активности со Факултетот.  

Со цел унапредување на практичната настава, набавени се 10 телевизори, кои се сместени 

во претклиничките и клиничките простории на Факултетот.  

Со склучување на колективниот договор за високото образование и напорите на 

вработените на Факултетот за дополнително обезбедување на финансиски средства од 

сметката за самофинансирачки активности, се зголемија и платите на вработените на 

Факултетот. Со тоа, се подобрија финансиските примања по основ на плата. 

Во изминатиот период се продолжи кон воспоставување и унапредување на системот за 

јавна внатрешна финансиска контрола. Имено, се извршија неколку интерни контроли од 

страна на комисијата за интерна контрола, но и комисии од моја страна. За жал, 

констатирано е нецелосно почитување на општите акти и интерните процедури, а кои имаат 

финансиски импликации врз работењето на Факултетот. И покрај тоа што на Факултетот 

постои Одделение за финансиско, сметководствено и материјално работење истото не ги 

врши во целост работите превидени со Законот за буџети, Правилникот за сметководство 

на буџети и буџетски корисници и интерните процедури на Факултетот. Поради тоа, се 

преземаа активности за утврдување на одговорност на вработените кои согласно актите на 

Факултетот се задолжени за спроведување на процесите.  

Поради престанок на работниот однос на раководителот на Одделение за финансиско, 

сметководствено и материјално работење, со договор за дело е ангажиран сметководител, 

кој по увид во состојбата на сметководството, беше потребно, сметано од 1.1.2021 година 

да ги евидентира сите сметководствени документи, со оглед дека истите или не биле 

евидентирани или пак биле неправилно евидентирани.  

Во извештајниот период, во континуитет се извршуваа сите работи за тековно и 

инвестициско одржување на просториите кои ги користи Факултетот. Значајно е да се 

напомене дека во деканатот, со адаптирање на просториите, добивме уште една работна 

просторија.   

Во извештајниот период, во континуитет продолжи исплатата на обврските по основ на 

реализација на втор циклус студии; реализација на трет циклус студии; предавања и вежби 

над нормираниот обем на часови на додипломските студии; реализација на специјализации 

и супспецијализации согласно со Законот за здравствената заштита; учество во 

рецензентска комисија за избор во звање, како и учество во работата на комисиите, 

работните и стручните тела, работните групи и сл.   

IX. ДРУГИ АКТИВНОСТИ  

Деканот на Стоматолошки факултет - Скопје, проф. д-р Ќиро Ивановски потпиша 
меморандум за соработка со градоначалникот на Општина Центар , г-дин Саша 
Богдановиќ. Со меморандумот се предвидени реализирање на заеднички активности во 
детските градинки и основните училишта во општината, особено во делот на 
унапредувањето на здравите животни навики на децата од општина Центар. Како резултат 
на склучениот меморандум, Катедрата за детска и превентивна стоматологија, 
организираше низа едукативни работилници  во градинките за подигнување на свеста 
за правилно одржување на орална хигиена и правилна исхрана. 

Стоматолошкиот факултет - Скопје и СМУГС „Д-р Панче Караѓозов“ Скопје потпишаа 
меморандум за соработка за заедничка долгорочна научна, техничка, образовна и 
апликативна соработка. Формата на долгорочната научна, техничка, образовна и 
апликативна соработка ќе се остварува на следните начини: заеднички проекти од 
истражувачки, развоен и научен карактер; соработка во едукативни процеси преку 
организирање на посети, научни и стручни собири, обуки и слично; промоција на оралното 
здравје преку јавно-здравствени едукативни кампањи; различни облици на научна, 
истражувачка и техничка помош; консултации и експертизи; воспоставување на контакти и 
презентација на договорените страни пред домашни и странски субјекти; организирање на 
тркалезни маси и размена на искуства; други активности од научен, технички, образовен и 
апликативен карактер. Како резултат на соработката, беше организирана едукативна посета 
на учениците од трета година  кои се запишани на отсекот забни техничари. Учениците беа 
запознаени со претклиничките лаборатории  за изведување на наставата по мобилна и 
фиксна протетика, со опремата со која располага Факултетот и со работните места во 
лабораториите за претклиничка мобилна протетика, претклиничка фиксна протетика и 
едукативниот центар. Исто така, учениците ги посетија и заботехничките лаборатории во 
склоп на ЈЗУ УСКЦ “Св. Пантелејмон” Скопје и имаа можност да ги видат и да се запознаат 
со дел од фазите на изработка на класични мобилни протези, скелетирани парцијални 
протези и фиксно-протетски конструкции. 

Стоматолошкиот факултет - Скопје потпиша меморандум за заедничка долгорочна научна, 
техничка, образовна и апликативна соработка со ЈЗУ Специјална болница за геријатриска 
и палијативна медицина ,,13 Ноември’’ Скопје  и Рош Македонија. Договорените 
активности ќе се реализираат во следниот период. 

Факултетот учествуваше во проектот „Училиштата на Градот Скопје со отворени врати 
за факултетите и универзитетите за промоција на нивните студиски програми “. На 
промоцијата, одржана на 17.3.2021, на учениците од средните училишта, проф. д-р Емилија 
Бајрактарова Ваљакова, проф. д-р Снежана Пешевска и доц. д-р Гордана Апостолова, 
заедно со наставници од Факултетот, им ги презентира студиските програми на 
Стоматолошкиот факултет. Целта на иницијативата на Град Скопје е во функција на 
воспоставување заемна комуникација и непосреден контакт, односно, една организирана 
соработка помеѓу средните училишта и универзитетите. 

Стоматолошкиот факултет – Скопје во изминатиот период оствари соработка со Brainster 
Академијата за графички дизајн. Студентите од Академијата работеа на дизајнирање на 
боенка за промоција на оралното здравје кај децата од предучилишна и училишна возраст. 
Боенките се достапни на веб страната на Факултетот. 

Катедрата за детска и превентивна стоматологија при Стоматолошкиот факултет - Скопје 
во состав на Универзитетот ,,Св. Кирил и Методиј’’ во Скопје се вклучи во одбележувањето 
на Светската недела за подигнување на свеста за Даунов сидром. За децата и 
возрасните со Даунов синдом се обезбедени бесплатни стоматолошки прегледи и 
спроведување на терапевтски мерки со цел унапредување на оралното здравјето на 
индивидуите со оваа состојба кое ќе придонесе и за унапредување и на општото здравје.  

Во извештајниот период се одржаа два настани организирани од Ректоратот на 
Универзитетот ,,Св. Кирил и Методиј’’ за запознавање на матурантите со студиските 
програми на факултетите. Имено, на 18.8.2021 и на 30.11.2021 преку платформата Microsoft 
Teams, учесниците беа информирани за студиските програми, можностите за 
стипендирање, искуствата на студентите, нивните активности и вклученост во научно -
истражувачките проекти, меѓународната размена, за кариерните можности итн. 

По повод празникот на македонските просветители Светите Кирил и Методиј - патрони на 
нашиот Универзитет, деканот и продеканите на Стоматолошкиот факултет - Скопје положија 
свежо цвеќе на споменикот на просветителите. 

Во извештајниот период, се пензионираа проф. д-р Љубен Гугувчевски и проф. д-р Евдокија 
Јанкуловска, редовни професори на Катедрата за стоматолошка протетика. За жал, оваа 
година, не напушти проф. д-р Бранко Василевски (1940-2021), еден од втемелувачите на 
максилофацијалната хирургија на Стоматолошкиот факултет – Скопје во состав на 
Универзитетот ,,Св. Кирил и Методиј’’ во Скопје. 

 

 

Реализацијата на активностите во сите дејности на Стоматолошки факултет беше 

овозможна во соработка со непосредните соработници - продеканите, раководителите на 

катедрите, но и академскиот и административно-техничкиот кадар на 

Факултетот. Со несебично вложување и работа придонесовме за остварување на 

изнесените резултати во овој извештај, за што им се заблагодарувам.  

Со почит, 
 
 
            Д Е К А Н 

проф. д-р Ќиро Ивановски 
 
 


